CHRISTMAS MARKET FIN-NADUR

Għat-tielet sena konsekuttiva ser jinzamm il-Christmas Market fin-Nadur.  Dan ser isir taħt tinda kbira fi Pjazza San Pietru u San Pawl mill-Gimgħa 7 sal-Ħadd 9 ta’ Dicembru.

Waqt din l-attivita’ ser ikun hemm numru kbir ta’ stands jbiegħu prodotti relatati mal-Milied fosthom crafts, rigali, ikel u xorb.  Barra dan matul it-tlett ijiem ser ikun hemm programm kontinwu ta’ kant u zfin fuq il-palk principali li fih ser jieħdu sehem uħud mill-aqwa esponenti f’ Malta u Għawdex.

L-attrazzjoni principali ser ikun kuncert mill-Band Ingliza ‘Doctor and The Medics’ li ser jingabu apposta għal din l-okkazzjoni mill-Ingilterra.  Dan il-kuncert ser isir nhar is-Sibt 8 ta’ Dicembru fid-9.00p.m.   Doctor and the Medics huma magħrufa sew għad-diski tagħhom li għamlu success fis-snin tmenin specjalment bid-diska ‘Spirits in the Sky’ illi telgħet fl-ewwel post tal-klassifici f’ aktar minn tletin pajjiz madwar id-dinja.

Gruppi oħra li ser jieħdu sehem huma l-grupp X-Tend li ser jagħti kuncert il-Gimgħa 7 ta’ Dicembru u Cash and Band li ser jagħtu kuncert l-Ħadd 9 ta’ Dicembru.  Ma’ dawn jingħaqdu ħafna kantanti oħra u gruppi ta’ zfin u kant.

Fis-shelter ta’ taħt Pjazza San Pietru u San Pawl ser ikun hemm għall-wiri presepju life size maħdum mill-artist Għawdxi Adonai Camilleri Cauchi filwaqt li matul it-tlett ijiem ser isiru kuncerti minn diversi korijiet fil-Knisja tal-Qalb ta’ Gesu fin-Nadur stess.  Fis-sala tal-Kunsill Lokali ser ikun esebizzjoni ta’ pittura tal-artist Victor Agius.

Matul it-tlett ijiem ser isiru diversi esebizzjonijiet mill-Għaqda Ħbieb tal-Presepju, mid-Dipartiment tal-Protezzjoni Civili, mill-Pulizija u esebizzjonijiet ta’ tisjir ta’ ikel relatat mal-Milied.  Il-postijiet storici fin-Nadur jkunu miftuħa għal pubbliku. Ma jistgħux jonqsu wkoll ħafna attrazzjonijiet għat-tfal.

Kulħadd huwa mistieden jattendi.  Id-dħul għall-attivitajiet kollha nkluż il-kuncerti huwa b’ xejn.

